
ՍՈՒՐԲ ՅԱԿՈԲԻ ՆԵՐՍԷՆ

ԵԿԵՂԵՑԱԿԱՆՔ - ԲԵՄԱԿԱՆՔ

Կիրակի, 1 Օգոստոս.- Զ. Կիրակի զկնի Հոգե-
գալստեան: Առաւօտեան ժամերգութիւնը պաշտ-
ուեցաւ ի Ս. Հրեշտակապետաց, ապա Միաբան 
Հայրեր մեկնեցան Ս. Յարութեան տաճար: Ս․ Պա-
տարագը մատուցուեցաւ մեր վերնամատրան մէջ: 
Հանդիսապետն էր Տ. Սեւան Արք. Ղարիպեան: Ժա-
մարարն էր Տ. Գէորգ Աբղ․ Հայրապետեան:

Ուրբաթ, 6 Օգոստոս.- Նախատօնակին ի Ս. 
Յակոբ հանդիսապետեց Լուսարարապետ Սրբա-
զան Հայրը:

Շաբաթ, 7 Օգոստոս.- Յիշատակ Տապանա-
կին Հնոյ եւ Տօն Նորոյս Ս. Եկեղեցւոյ: Պատարագը 
մատուցուեցաւ ի Ս. Էջմիածին: Ժամարարն էր Տ. 
Արշակ Աբղ. Ղազարեան:

Երեկոյեան, Վարդավառի Նախատօնակին ի 
Ս. Յակոբ նախագահեց Ամենապատիւ Պատրիարք 
Սրբազան Հայրը:

Իրիկնադէմին Ս. Յակոբեանց Մայր Տաճա-
րին մէջ պաշտուեցան «Եկեսցէի» եւ Հսկման արա-
րողութիւնները: Հանդիսապետն էր Լուսարարա-
պետ՝ Տ. Սեւան Արք. Ղարիպեան:

Կիրակի, 8 Օգոստոս.- Վարդավառ: Տօն Այ-
լակերպութեան Տեառն մերոյ Յիսուսի Քրիստոսի: 
Յետ Առաւօտեան ժամերգութեան, հանդիսապե-
տութեամբ Լուսարարապետ Սրբազան Հօր կատար-
ւեցաւ օրուան Անդաստանը ի Ս. Յակոբ: Ս. Պատա-
րագը Աւագ Սեղանին վրայ մատոյց եւ քարոզեց Տ. 
Պարետ Ծ. Վրդ. Փրէցեան:

Երկուշաբթի, 9 Օգոստոս.- Յիշատակ մեռե-
լոց: Ս. Պատարագը մատուցուեցաւ Ս. Փրկչի մատ-
րան մէջ: Ժամարարն էր Տ. Ղեւոնդ Վրդ. Յովհան-
նիսեան: Յաւարտ Ս. Պատարագի մատրան գաւիթին 
մէջ կատարուեցաւ Հոգեհանգստեան պաշտօն: 
Հանդիսապետն էր Տ. Սեւան Արք. Ղարիպեան:

Ուրբաթ, 13 Օգոստոս.- Նախատօնակին ի Ս. 
Հրեշտակապետաց հանդիսապետեց Լուսարարա-
պետ Սրբազան Հայրը: 

Շաբաթ, 14 Օգոստոս.- Սրբոցն Թադէոսի Առա-
քելոյն մերոյ եւ Սանդխտոյ կուսին: Ս. Պատարագը 
մատուցուեցաւ ի Ս. Հրեշտակապետաց: Ժամա-
րարն էր Տ. Վանիկ Ծ. Վրդ. Մանկասարեան:

Կիրակի, 15 Օգոստոս.- Բ. Կիրակի զկնի 
Վարդավառի: Առաւօտեան ժամերգութիւնը պաշտ-
ւեցաւ ի Ս. Հրեշտակապետաց, ապա Միաբան 
Հայրեր մեկնեցան Ս. Յարութեան տաճար: Ս. պա-
տարագը մատուցուեցաւ մեր վերնամատրան մէջ: 
Հանդիսապետն էր Տ. Սեւան Արք. Ղարիպեան: Ժա-
մարարն էր Տ. Կորիւն Վրդ. Բաղդասարեան: Յետ Ս. 
Պատարագի ձեռամբ Լուսարարապետ Սրբազան 
Հօր եւ առընթերակայ Հայր Սուրբերու կատար-
ւեցաւ «Խաղողօրհնէք»-ի արարողութիւն, ապա 
օրհնուած խաղողը բաժնուեցաւ հաւատացեալնե-
րուն:  

Երկուշաբթի, 16 Օգոստոս.- Սկիզբ Աստուա-
ծամօր Վերափոխման տօնը կանխող 14-օրեայ Ս. 
Պատարագներու:

Շաբաթ, 21 Օգոստոս- Եփեսոսի Սուրբ ժողո-
վոյն երկու հարիւր հայրապետացն: Առաւօտեան 
ժամերգութիւնը պաշտուեցաւ ի Ս. Յակոբ: Օրուան 
Ս. Պատարագը Տիրամօր Ս. Գերեզմանին վրայ մա-
տոյց Տ. Վազգէն Աբղ. Ալէքեան:

Կիրակի, 22 Օգոստոս.- Գ. Կիրակի զկնի Վար-
դավառի: Գիշերային ժամերգութիւնը պաշտուե-
ցաւ ի Ս. Հրեշտակապետաց, ապա Միաբան Հայրեր 
ինքնաշարժներով մեկնեցան Ս. Աստուածածնայ 
տաճար, ուր Ս. Կոյսի Գերեզմանին վրայ պատա-
րագեց Տ. Տիրան Աբղ. Յակոբեան: Հանդիսապետն 
էր Տ. Սեւան Արք. Ղարիպեան: 

Ուրբաթ, 27 Օգոստոս.- Նախատօնակին ի Ս. 
Էջմիածին եկեղեցին հանդիսապետեց Լուսարա-
րապետ Սրբազան Հայրը:

Շաբաթ, 28 Օգոստոս.- Տօն Շողակաթի Ս. 
Էջմիածնի: Ս. Պատարագը մատուցուեցաւ Ս. Յա-
կոբեանց Մայր Տաճարի ձախակողմը գտնուող Ս. 
Էջմիածին եկեղեցւոյ մէջ: Ժամարարն էր Տ. Աղան 

Աբղ. Գոգչեան:

Կէսօրէ ետք Լուսարարապետ Տ. Սեւան Արք. 
Ղարիպեանի գլխաւորութեամբ Միաբանութիւնը 
«Հրաշափառ»-ով մուտք գործեց Ս. Աստուածած-
նայ տաճար, ուր պաշտուեցան երեկոյեան ժամեր-
գութիւնն ու Վերափոխման նախատօնակը: 

Գիշերասկզբին, նոյն վայրին մէջ պաշտուե-
ցան «Եկեսցէ»-ի եւ Հսկման ժամերգութիւնները: 
Հանդիսապետն էր Լուսարարապետ Տ. Սեւան Արք. 
Ղարիպեան:

Կիրակի, 29 Օգոստոս.- Վերափոխումն Ս. 
Աստուածածնի: Առաւօտուն Լուսարարապետ Ս. 
Հօր գլխաւորութեամբ, Միաբան Հայրեր ինքնա-
շարժներով մեկնեցան Գեթսեմանիի պարտէզ եւ 
«Հրաշափառ»-ով մուտք գործեցին Ս. Աստուածած-
նայ Տաճար, ուր Տիրամօր Ս. Գերեզմանին վրայ 
օրուան հանդիսաւոր Ս. Պատարագը մատոյց եւ 
քարոզեց, ապա «Անդաստան»-ի արարողութեան 
նախագահեց Տ. Թէոդորոս Ծ․ Վրդ․ Զաքարեան:

Երկուշաբթի, 30 Օգոստոս.- Բ. օր Վերափոխ-
ման։ Յիշատակ մեռելոց: Ս. Պատարագը մատուց-
ւեցաւ Ս. Փրկչի մատրան մէջ: Ժամարարն էր Տ. 
Արտէն Քհնյ. Աբրահամեան: Յաւարտ Ս. Պատա-
րագի մատրան գաւիթին մէջ կատարուեցաւ Հո-
գեհանգստեան պաշտօն: Հանդիսապետն էր Տ. 
Սեւան Արք. Ղարիպեան:

Ուրբաթ, 3 Սեպտեմբեր.- Նախատօնակին ի 
Ս. Յակոբ հանդիսապետեց Լուսարարապետ Սըր-
բազան Հայրը: 

Շաբաթ, 4 Սեպտեմբեր.- Է. օր Վերափոխ-
ման: Ս. Պատարագը մատուցուեցաւ Մայր Տա-
ճարի ձախակողմեան դասի մէջ գտնուող Ս․ Աստ-
ւածածնի խորանին վրայ: Ժամարարն էր Տ. Խադ 
Վրդ․ Ճունտուրեան:

Երեկոյեան նախատօնակին ի Ս․ Յակոբ նա-
խագահեց Լուսարարպետ՝ Տ․ Սեւան Արք․ Ղարիպ-
եան։

Կիրակի, 5 Սեպտեմբեր.- Ը. օր Վերափոխ-
ման: Ըստ սովորութեան, Տեսչական Ս. Պատարագ 
մատուցուեցաւ Ս. Յարութեան Տաճարի վերնա-
տան Երաշխաւոր Ս. Աստուածածին մատրան մէջ: 
Հանդիսապետն էր Տ. Սեւան Արք. Ղարիպեան: 
Ժամարարն էր Ս. Յարութեան Տաճարի Տեսուչ՝ Տ. 
Սամուէլ Ծ․ Վրդ․ Աղոյեան: Յաւարտ Ս․ Պատարագի, 
կատարուեցաւ Հոգեհանգստեան պաշտօն Մայր 
Աթոռ Ս․ Էջմիածնի միաբաններէն բարեյիշատակ 
Տ․ Մաղաքիա Վրդ․ Ամիրեանի հոգւոյն ի հանգիստ։ 

Երեկոյեան նախատօնակին ի Ս․ Յակոբ նա-

խագահեց Տ․ Գեղամ Ծ․ Վրդ․ Զաքարեան։

Երկուշաբթի, 6 Սեպտեմբեր.- Նախատօնա-
կին ի Ս. Յակոբ հանդիսապետեց Լուսարարապետ 
Սրբազան Հայրը:

Երեքշաբթի, 7 Սեպտեմբեր.- Սրբոցն Յովա-
կիմայ եւ Աննայի, ծնողաց Ս. Աստուածածնի եւ 
կանանցն իւղաբերից: Ըստ սովորութեան Ս. Պա-
տարագ մատուցուեցաւ Գեթսեմանիի Ս. Աստուա-
ծածնայ տաճարին մէջ, Հայր Յովսէփի գերեզմա-
նին վրայ: Հանդիսապետն էր ժամօրհնող՝ Տ․ Խադ 
Վրդ․ Ճունտուրեան։ Պատարագեց Տաճարին Տե-
սուչը՝ Տ. Արտակ Աբղ․ Տիւշէնեան:

Շաբաթ, 11 Սեպտեմբեր.- Սրբոց Առաքելոցն 
Թովմայի, Յակոբայ եւ Շմաւոնի: Ս. Պատարագը 
մատուցուեցաւ ի Ս. Գլխադիր: Ժամարարն էր Տ. 
Արշակ Աբղ․ Ղազարեան:

Նոյն օրը երեկոյեան, նախատօնակին ի Ս. 
Յակոբ նախագահեց Լուսարարապետ՝ Տ. Սեւան 
Արք. Ղարիպեան:

Կիրակի, 12 Սեպտեմբեր.- Գիւտ Գօտւոյ Ս. 
Աստուածածնի: Ս. Պատարագը մատուցուեցաւ 
Գեթսեմանիի Ս. Աստուածածնայ Տաճարին մէջ, 
Տիրամօր Ս. Գերեզմանին վրայ: Պատարագեց Տ. 
Գէորգ Աբղ․ Հայրապետեան: Յաւարտ Ս․ Պատա-
րագի Հանդսապետութեամբ Լուսարարապետ Սըր-
բազան Հօր կատարուեցաւ հոգեհանգստեան պաշ-
տօն երկու օրեր առաջ Տաճարի մաքրութեան 
մասնակցող բարեպաշտ տիկիններու եւ օրիորդ-
ներու հանգուցեալ պարագայից հոգիներուն հա-
մար: Արարողութեան աւարտին հոգեսուրճ տըր-
ւեցաւ տեսչարանին մէջ:

Շաբաթ, 18 Սեպտեմբեր.- Նիկիոյ Ս. Ժողովոյն 
երեք հայրիւր ութ եւ տասն հայրապետացն: Ս. 
Պատարագը մատուցուեցաւ ի Ս. Գլխադիր: Ժամա-
րարն էր Տ. Վանիկ Ծ․ Վրդ․ Մանկասարեան:

Կիրակի, 19 Սեպտեմբեր.- Դ. Կիրակի զկնի 
Վերափոխման: Ս. Պատարագը մատուցուեցաւ ի 
Ս. Յարութիւն մեր վերնամատրան մէջ: Հանդի-
սապետն էր Տ. Բարսեղ Ծ․ Վրդ․ Գալէմտէրեան: 
Պատարագեց եւ քարոզեց Տ. Ղեւոնդ Վրդ․ Յովհան-
նիսեան:

Երկուշաբթի, 20 Սեպտեմբեր.- Նախատօնա-
կին ի Ս. Յակոբ նախագահեց Լուսարարապետ՝ Տ. 
Սեւան Արք. Ղարիպեան:

Երեքշաբթի, 21 Սեպտեմբեր.- Ծնունդ Ս. Աստ-
ուածածնի: Առաւօտուն Լուսարարապետ Ս. Հօր 
գլխաւորութեամբ, Միաբան Հայրեր ինքնաշարժ-
ներով մեկնեցան Գեթսեմանիի պարտէզ եւ «Հրա-

շափառ»-ով մուտք գործեցին Ս. Աստուածածնայ 
տաճար, ուր Տիրամօր Ս. Գերեզմանին վրայ օր-
ւան հանդիսաւոր Ս. Պատարագը մատոյց Տ․ Վա-
նիկ  Ծ․ Վրդ․ Մանկասարեան: 

Ս. Պատարագէն յետոյ կատարուեցաւ «Հան-
րապետական մաղթանք» Հայաստանի Հանրապե-
տութեան Անկախութեան 30-ամեակին առիթով:

Շաբաթ, 25 Սեպտեմբեր.- Տօն եկեղեցւոյ ի 
Նաւակատիս Ս. Խաչին: Ս. Պատարագը մատուց-
ւեցաւ ի Ս. Գլխադիր: Ժամարարն էր Տ. Վազգէն 
Աբղ․ Ալէքեան: 

Երեկոյեան Խաչվերացի մեծահանդէս նա-
խատօնակին ի Ս. Յակոբ նախագահեց Լուսարա-
րապետ Սրբազան Հայրը, որ ապա Խաչափայտի Ս. 
Մասունքը թափօրով Ս. Գլխադիրէն փոխադրեց 
Աւագ Խորան: 

Իրիկնադէմին Ս. Յակոբեանց Մայր Տաճա-
րին մէջ պաշտուեցան «Եկեսցէի» եւ Հսկման արա-
րողութիւնները: Հանդիսապետն էր Լուսարարա-
պետ՝ Տ. Սեւան Արք. Ղարիպեան:

Կիրակի, 26 Սեպտեմբեր.- Տօն Վերացման 
Սրբոյ Խաչին: Առաւօտեան Մայր Տաճարին մէջ 
պաշտուեցան Գիշերային եւ Առաւօտեան ժամեր-
գութիւններ։ Օրուան հանդիսաւոր Ս. Պատարագը 
Մայր Տաճարի Աւագ խորանին վրայ մատոյց եւ 
քարոզեց Լուսարարապետ՝ Տ. Սեւան Արք. Ղարիպ-
եան:

Կէսօրէ ետք, նախագահութեամբ Լուսարա-
րապետ Սրբազան Հօր, Մայր Տաճարին մէջ կա-
տարուեցաւ Խաչվերացի մեծահանդէս «Անդաս-
տան»:

Երկուշաբթի, 27 Սեպտեմբեր.- Յիշատակ մե-
ռելոց: Ս. Պատարագը մատուցուեցաւ Ս. Փրկչի 
մատրան մէջ: Ժամարարն էր Տ. Տիարն Աբղ. 
Յակոբեան: Յաւարտ Ս. Պատարագի մատրան 
գաւիթին մէջ կատարուեցաւ Հոգեհանգստեան 
պաշտօն: Հանդիսապետն էր Տ. Սեւան Արք. Ղա-
րիպեան:

Շաբաթ, 2 Հոկտեմբեր.- Տօն Խաչի: Ս. Պատա-
րագը մատուցուեցաւ ի Ս. Յակոբ, Ս. Նշան վերնա-
մատրան մէջ: Ժամարարն էր Տ. Թէոդորոս Ծ․ Վրդ․ 
Զաքարեան: 

Կիրակի, 3 Հոկտեմբեր.- Բ. Կիրակի զկնի Խա-
չի: Ս. Պատարագը մատուցուեցաւ ի Ս. Յարութիւն 
մեր վերնամատրան մէջ: Հանդիսապետն Էր Տ․ Սե-
ւան Արք․ Ղարիպեան։ Ժամարարն էր Տ. Արտէն 
Քհնյ․ Աբրահամեան:

Ուրբաթ, 8 Հոկտեմբեր.- Ս. Գէորգի նախա-

տօնակը պաշտուեցաւ Ղպտոց Ս. Գէորգ եկեղեց-
ւոյ մէջ: Հանդիսապետն էր Տ. Սեւան Արք. Ղա-
րիպեան:

Շաբաթ, 9 Հոկտեմբեր.- Սրբոյն Գէորգայ Զօ-
րավարին, Ադոկտոսի եւ Ռոմանոսի երգեցողին: 
Ս. Պատարագը մատուցուեցաւ Ղպտոց Ս. Գէորգ 
եկեղեցուոյ մէջ: Պատարագեց Տ. Խադ Վրդ․ Ճուն-
տուրեան։ Քարոզեց հանդիսապետ Լուսարարա-
պետ՝ Տ․ Սեւան Արք․ Ղարիպեան։ Արարողութեան 
աւարտին, Միաբանութիւնը հիւրասիրուեցաւ Ղըպ-
տոց վանքի տեսչէն:

Կէսօրէ ետք, Լուսարարապետ Սրբազան Հօր 
գլխաւորութեամբ, Միաբանութիւնը «Հրաշափառ»-
ով մուտք գործեց Ս. Յարութեան Տաճար, ուր ժա-
մերգութիւնն ու նախատօնակը պաշտուեցան մեր 
վերմնամատրան մէջ: Ապա կատարուեցաւ Տնօրի-
նական Սրբատեղեաց այցելութեան թափօր տա-
ճարէն ներս: Թափօրապետն էր Տ․ Կոմիտաս Վրդ․ 
Շէրպէթճեան։

Կիրակի, 10 Հոկտեմբեր.- Տօն Վարագայ Ս. 
Խաչին: Գիշերային եւ Առաւօտեան ժամերգութիւն-
ները պաշտուեցան ի Ս. Յարութիւն, մեր վերնա-
մատրան մէջ: Օրուան հանդիսաւոր Ս. Պատարա-
գը Քրիստոսի Ս. Գերեզմանին վրայ մատոյց եւ 
քարոզեց Տ. Պարետ Ծ․ Վրդ․ Երէցեան: Հանդիսա-
պետն էր Տ. Սեւան Արք. Ղարիպեան:

Շաբաթ, 16 Հոկտեմբեր.- Սրբոց եօթանասուն 
եւ երկու աշակերտացն Քրիստոսի: Ս. Պատարագը 
մատուցուեցաւ Ս. Յակոբեանց Մայր Տաճարի գա-
ւթին մէջ գտնուող Ս. Գէորգայ Սեղանին վրայ: Ժա-
մարարն էր Տ. Գէորգ Աբղ․ Հայրապետեան:

Կիրակի, 17 Հոկտեմբեր.- Դ. Կիրակի զկնի 
Խաչի: Կատարուեցաւ Ռամլէի Ս. Գէորգայ վանքի 
տարեկան ուխտագնացութիւնը, ի ներկայութեան 
Երուսաղէմի, Եաֆայի եւ Հայֆայի հայութեան: Ս․ 
Պատարագը մատոյց եւ քարոզեց Վանքին Տեսուչ՝ 
Տ. Գէորգ Աբղ․ Հայրապետեան:

Ուրբաթ, 22 Հոկտեմբեր.- Նախատօնակին ի 
Ս. Յակոբ նախագահեց Լուսարարապետ՝ Տ. Սեւան 
Արք. Ղարիպեան:

Շաբաթ, 23 Հոկտեմբեր.- Ս. Թարգմանչաց Վար-
դապետացն մերոց՝ Մեսրոպայ, Եղիշէի, Մովսիսի 
Քերթողին, Դաւթի Անյաղթ Փիլիսոփային, Գրիգո-
րի Նարեկացւոյն եւ Ներսիսի Կլայեցւոյն: Ս. Պա-
տարագը մատուցուեցաւ ի Ս. Յակոբ Աւագ Սեղա-
նին վրայ: Պատարագեց եւ քարոզեց Տ. Սամուէլ Ծ․ 
Վրդ․ Աղոյեան:

Յաւարտ Ս․ Պատարագի Տ․ Գեղամ Ծ․ Վրդ․ 

Զաքարեան նախագահեց Կիւլպէնկեան գերդաս-
տանի անդամներուն համար կատարուած Հոգե-
հանգստեան կարգին:

Կիրակի, 24 Հոկտեմբեր.- Ե. Կիրակի զկնի 
Խաչի: Ս. Պատարագը մատուցուեցաւ ի Ս. Յարու-
թիւն մեր վերնամատրան մէջ: Հանդիսապետն էր 
Տ. Սեւան Արք․ Ղարիպեան: Ժամարարն էր Տ. Ներ-
սեհ Աբղ, Ալոյեան:

Շաբաթ, 30 Հոկտեմբեր.- Ս. Աւետարանչացն՝ 
Մատթէոսի, Մարկոսի, Ղուկասու եւ Յովհաննու: 
Ս. Պատարագը մատուցուեցաւ Ս. Յարութեան գա-
ւիթը գտնուող հայոց Ս. Յովհաննէս Աւետարանչի 
մատրան մէջ: Հանդիսապետն էր Տ. Սամուէլ Ծ․ 
Վրդ․ Աղոյեան: Ժամարարն էր Տ. Արշակ Աբղ․ Ղա-
զարեան:

Կիրակի, 31 Հոկտեմբեր.- Զ. Կիրակի զկնի 
Խաչի: Ս․ Պատարագը մատուցուեցաւ ի Ս․ Յակոբ 
աջկողմեան դասին մէջ գտնուող Ս․ Կարապետի 
Խորանին վրայ։ Ժամարարն էր Տ․ Վանիկ Ծ․ Վրդ․ 
Մանկասարեան։

Երկուշաբթի, 1 Նոյեմբեր.- Սրբոցն՝ Յովսե-
փայ Աստուածահօրն, Յովսեփայ Արիմաթացւոյն 
եւ բարեկամին Քրիստոսի՝ Ղազարու եւ քերց նո-
րա՝ Մարթայի եւ Մարիամու եւ Ղունկիանոսի Հար-
իւրապետին։ Ս․ Պատարագը մատուցուեցաւ Գեթ-
սեմանիի Ս. Աստուածածնայ տաճարին մէջ, Հայր 
Յովսէփի գերեզմանին վրայ: Հանդիսապետն էր 
ժամօրհնող՝ Տ․ Խադ Վրդ․ Ճունտուրեան։ Ժամա-
րարն էր Ս․ Աստուածածնի Տաճարի Տեսուչ՝ Տ. Ար-
տակ Աբղ․ Տիւշէնեան:

Շաբաթ, 6 Նոյեմբեր.- Ս. Երկոտասան Վար-
դապետացն: Ս. Պատարագը մատուցուեցաւ ի Ս. 
Գլխադիր: Ժամարարն էր Տ. Վազգէն Աբղ․ Ալէք-
եան:

Կէսօրէ ետք, Լուսարարապետ Ս. Հօր գլխա-
ւորութեամբ, Միաբանութիւնը «Հրաշափառ»-ով 
մուտք գործեց Ս. Յարութեան Տաճար, ուր ժամեր-
գութիւնն ու նախատօնակը պաշտուեցան Հայոց՝ 
Ս. Գրիգոր Լուսաւորիչ եկեղեցւոյ մէջ:

Ապա կատարուեցաւ Տնօրինական Սրբա-
տեղեաց այցելութեան թափօր տաճարէն ներս: 
Հանդիսապետն էր Տ․ Վանիկ Ծ․ Վրդ․ Մանկասար-
եան։

Կիրակի, 7 Նոյեմբեր.- Է. Կիրակի զկնի Խաչի: 
Գիւտ Ս. Խաչի: Գիւտ Խաչ: Գիշերային եւ Առա-
ւօտեան ժամերգութիւնները պաշտուեցան ի Ս. 
Յարութիւն, Ս. Գրիգոր Լուսաւորիչ եկեղեցւոյ մէջ: 
Հանդիսապետն էր Տ. Սեւան Արք. Ղարիպեան: 
Ժամարարն էր Տ. Ղեւոնդ Վրդ․ Յովհաննիսեան: 

Ապա կատարուեցաւ մեծահանդէս թափօր, նախ 
Գիւտ Խաչի Այրը, ապա Ս. Գերեզմանին շուրջ եռա-
դարձ թափօրով եւ մէկ անգամ Պատանատեղւոյն: 
Թափօրը գլխաւորեց Տ. Սեւան Արք. Ղարիպեան, 
ամպհովանիի տակ եւ Կենաց Փայտի մասունքն 
ի ձեռին: «Խաչի քո Քրիստոս» շարականի երգե-
ցողութենէն եւ խնկարկութենէն ետք, արարողու-
թիւնները վերջացան Ս. Գրիգոր Լուսաւորիչ եկե-
ղեցւոյ մէջ: Այսպէս փակելով 2021 տարուան Ս. 
Յարութեան Տաճարի հանդիսութեանց շրջանը:

Շաբաթ, 13 Նոյեմբեր.- Ամենայն Սրբոց, հնոց 
եւ նորոց, յայտից եւ անյայտից: Ս․ Պատարագը 
մատուցուեցաւ ի Ս․ Գլխադիր։ Ժամարարն էր Տ․ 
Տիրան Աբղ․ Յակոբեան։

Կիրակի, 14 Նոյեմբեր.- Ը. Կիրակի զկնի Խա-
չի: Ս. Պատարագը մատուցուեցաւ ի Ս. Յարութիւն 
մեր վերնամատրան մէջ: Հանդիսապետն էր Տ. Սե-
ւան Արք․ Ղարիպեան: Ժամարարն էր Տ. Աղան 
Աբղ․ Գոգչեան: 

Ուրբաթ, 19 Նոյեմբեր.- Նախատօնակին ի 
Ս. Հրեշտակապետաց նախագահեց Տ. Սեւան Արք․ 
Ղարիպեան:

Շաբաթ, 20 Նոյեմբեր.- Ս.  Հրեշտակապետացն 
Գաբրիէլի եւ Միքայէլի։ Առաւօտեան ժամերգու-
թիւնը պաշտուեցաւ ի Ս․ Հրեշտակապետաց։ Պա-
տարագեց եւ քարոզեց Ս․ Հրեշտակապետաց Վան-
քի Տեսուչ՝ Տ․ Ղեւոնդ Վրդ․ Յովհաննիսեան։

Յաւարտ Ս․ Պատարագի հանդիսապետու-
թեամբ Լուսարարապետ Սրբազան Հօր կատարուե-
ցաւ մասնաւոր հոգեհանգստեան պաշտօն Կոստանդ-
նուպոլսոյ Հայոց Պատրիարքութեան միաբաններէն՝ 
հանգուցեալ Տ․ Թաթուլ Ծ․ Վրդ․ Անուշեանի, 
Արցախեան 44-օրեայ պատերազմի ընթացքին նա-
հատակուած քաջորդիների, ինչպէս նաեւ Նոյեմ-
բեր 16-ին Ջերմուկի սահմանին ատըրպէյճանա-
կան սադրանքներուն զոհ գացած նախկին 
Ժառանգաւոր սան Տարօն Սահակեանի եւ Սրբոց 
Թարգմանչաց վարժարանի բարերար՝ Մարգար-
եան եւ Ճէվահիրճեան ընտանիքներու հոգիներուն 
ի հանգիստ։

Կիրակի, 21 Նոյեմբեր.- Թ. Կիրակի զկնի 
Խաչի։ Ս. Պատարագը մատուցուեցաւ ի Ս․ Հրեշ-
տակապետաց։ Ժամարարն էր Տ․ Արտէն Քհնյ․ 
Աբրահամեան։

Շաբաթ, 27 Նոյեմբեր.- Ս. Առաքելոցն Անդ-
րէի եւ Փիլիպպոսի: Առաւօտեան կատարուեցաւ 
ուխտագնացութիւն դէպի հայոց Փիլիպպոսի աղբիւր 
նախագահութեամբ Տ․ Սեւան Արք․ Ղարիպեանի:

Կիրակի, 28 Նոյեմբեր.- Ժ. Կիրակի զկնի 
Խաչի։ Ս․ Պատարագը մատուցուեցաւ ի Ս․ Յարու-
թիւն մեր վերնամատրան մէջ։ Հանդիսապետն 
էր Տ․ Սեւան Արք․ Ղարիպեան։ Ժամարարն էր Տ․ 
Կոմիտաս Վրդ․ Շէրպէթճեան։

Ուրբաթ, 3 Դեկտեմբեր.- Նախատօնակին 
ի Ս. Յակոբ նախագահեց Լուսարարապետ Տ. Սե-
ւան Արք. Ղարիպեան:

Շաբաթ, 4 Դեկտեմբեր.- Ընծայումս Ս. Աստ-
ւածածնի: Առաւօտուն Լուսարարապետ Ս. Հօր 
գլխաւորութեամբ, Միաբան Հայրեր ինքնաշարժ-
ներով մեկնեցան Գեթսեմանիի պարտէզ եւ «Հրա-
շափառ»-ով մուտք գործեցին Ս. Աստուածածնայ 
տաճար, ուր Տիրամօր Ս. Գերեզմանին օրուան Ս. 
Պատարագը մատոյց Տ. Թէոդորոս Ծ. Վրդ. Զաքար-
եան:

Կիրակի, 5 Դեկտեմբեր.- Ա. Կիրակի Յիսնա-
կաց: Ս. Պատարագը մատուցուեցաւ Մայր Տաճա-
րին, ձախակողմեան դասին մէջ գտնուող Ս. Աստ-
ւածածնի խորանին վրայ: Ժամարարն էր Տ. Խադ 
Վրդ. Ճունտուրեան:

Ուրբաթ, 10 Դեկտեմբեր.- Նախատօնակին 
ի Ս. Յակոբ նախագահեց Լուսարարապետ Տ. Սե-
ւան Արք. Ղարիպեան:

Շաբաթ, 11 Դեկտեմբեր.- Ս. Առաքելոցն Թա-
դէոսի եւ Բարդողիմէոսի: Ս. Պատարագը մատուց-
ւեցաւ ի Ս. Գլխադիր: Ժամարարն էր Տ. Ներսեհ 
Աբղ. Ալոյեան:

Կիրակի, 12 Դեկտեմբեր.- Բ. Կիրակի Յիս-
նակաց: Ս. Պատարագը մատուցուեցաւ ի Ս. Յա-
րութիւն մեր վերնամատրան մէջ: Հանդիսապետն 
էր Տ. Սեւան Արք. Ղարիպեան: Ժամարարն էր Տ. 
Գէորգ Աբղ. Հայրապետեան: 

Շաբաթ, 18 Դեկտեմբեր.- Ս. Նիկողայոսի եւ 
Գրիգորի Սքանչելագործ Հայրապետացն, եւ միւս 

Նիկողայոսի Հայրապետին եւ Միւռոնայ Եպիսկո-
պոսին: Ս. Պատարագը մատուցուեցաւ ի Ս. Յա-
կոբ՝ Ս. Մակարայ մատրան մէջ: Վերաբերումը կա-
տարուեցաւ գաւթին մէջ գտնուող Ս. Նիկողայոսի 
Սեղանին վրայէն: Ժամարարն էր Տ. Արշակ Աբղ. 
Ղազարեան:  

Կիրակի, 19 Դեկտեմբեր.- Գ. Կիրակի Յիսնա-
կաց: Ս. Պատարագը մատուցուեցաւ ի Ս. Յակոբ, 
աջակողմեան դասին մէջ գտնուող Ս. Կարապետի 
Սեղանին վրայ: Ժամարարն էր Տ. Վանիկ Ծ. Վրդ. 
Մանկասարեան: 

Ուրբաթ, 21 Դեկտեմբեր.- Նախատօնակին 
ի Ս. Յակոբ նախագահեց Լուսարարապետ Տ. Սե-
ւան Արք. Ղարիպեան:

Չորեքշաբթի, 22 Դեկտեմբեր.- Յղութիւն Ս. 
Աստուածածնի ի յԱննայէ: Առաւօտուն Լուսարա-
րապետ Ս. Հօր գլխաւորութեամբ Միաբան Հայրեր 
ինքնաշարժներով մեկնեցան Գեթսեմանիի պար-
տէզ եւ «Հրաշափառ»-ով մուտք գործեցին Ս. Աստ-
ւածածնայ տաճար, ուր Տիրամօր Ս. Գերեզմանին 
վրայ օրուան հանդիսաւոր Ս. Պատարագը մատոյց 
Տ. Բարսեղ Ծ. Վրդ. Գալէմտէրեան:  

Ուրբաթ, 24 Դեկտեմբեր.- Նախատօնակին 
ի Ս. Յակոբ նախագահեց Լուսարարապետ Տ. Սե-
ւան Արք. Ղարիպեան:

Շաբաթ, 25 Դեկտեմբեր.- Սրբոցն՝ Յակոբայ 
Մծբնայ Հայրապետին, Մարուգէի ճգնաւորին եւ 
Մելիտոսի Եպիսկոպոսին: Ս. Պատարագը մատուց-
ւեցաւ ի Ս. Գլխադիր: Ժամարարն էր Տ. Ղե-ւոնդ 
Վրդ. Յովհաննիսեան:

Կիրակի, 26 Դեկտեմբեր.- Դ. Կիրակի Յիս-
նակաց: Ս. Պատարագը մատուցուեցաւ ի Ս. Յա-
րութիւն մեր վերնամատրան մէջ: Հանդիսապետն 
էր Տ. Սեւան Արք. Ղարիպեան: Ժամարարն էր Տ. 
Կորիւն Վրդ. Բաղդասարեան:  

 

Պատրաստեց՝ ՏՐՑ. ՅՈՎՀԱՆՆԷՍ ԽՈՒԴԱՎԵՐԴԵԱՆ




